
ᓄᐃᑕᐅᑦᓴᐅᑎᒋᒋᐊᓕᒃ  

  

ᑰᕕᑦ-19: ᐊᖏᕐᕋᓯᒪᒋᐊᖃᕐᓂᖅ ᐊᑐᓕᕐᑎᑕᖅ ᐃᕗᔨᕕᒻᒥ  

  

ᑰᒃᔪᐊᖅ , ᐆᒃᑑᐱᕆ 13, 2021–ᐊᖏᕐᕋᓯᒪᒋᐊᖃᕐᓂᖅ ᐊᑐᓯᓚᖓᕗᖅ ᐅᓐᓄᒃ ᐃᕗᔨᕕᒻᒥ ᖃᐅᔨᔭᐅᓚᐅᕐᑎᓗᒋᑦ 

ᑰᕕᑦ-19ᒧᑦ ᖃᓂᒻᒫᖃᕐᑐᖃᓚᐅᕐᑐᐃᑦ.   ᐊᖏᕐᕋᓯᒪᒋᐊᖃᕐᓂᖅ ᐊᑐᓕᕐᑎᑕᖅ ᓄᓇᕕᒻᒥ ᐳᓖᓰᑦ ᐱᒍᑦᔨᔨᖏᑦᑕ 

ᐊᖓᔪᕐᖄᖓᓄᑦ ᐊᒻᒪᓗ ᐃᓄᓕᒫᑦ ᐊᑦᑕᓇᕐᑐᒦᑦᑎᑕᐅᑦᑕᐃᓕᓂᖏᑦᑕ ᑐᑭᒧᐊᑦᑎᓯᔨᖓᓄᑦ ᔮᓐ-ᐱᐊᕐ ᓚᕉᔅᒧᑦ 

ᐃᑉᐱᒍᓱᒋᐊᑦᓯᐊᕆᐊᓪᓛᕈᑎᐅᕗᖅ ᐃᕐᐸᑎᑦᓯᑕᐃᓕᒍᑎᐅᑦᓱᓂ ᑰᕕᑦ-19ᒥᒃ. ᐊᖏᕐᕋᓯᒪᒋᐊᖃᕐᓃᑦ ᐃᕗᔨᕕᒻᒥᐅᓂᒃ 

ᓴᐳᒻᒥᒍᑎᐅᑦᓱᑎᒃ ᐊᑐᓕᕐᑎᑕᐅᓯᒪᕗᑦ ᐃᕐᐸᑎᕋᔭᕐᐸᑦ ᖁᐱᕐᕈᐊᕈᓯᖅ.   

ᐅᓐᓄᒃ ᐱᒋᐊᕐᓗᒍ ᐃᕗᔨᕕᒻᒥᐅᓕᒫᑦ ᐊᖏᕐᕋᓯᒪᒋᐊᖃᓚᖓᕗᑦ 11:00ᖕᖑᒥᑦ ᐅᓐᓄᐊᑯ, 7:00ᖕᖑᒧᑦ ᐅᓪᓛᑯᑦ.  

ᐊᖏᕐᕋᓯᒪᒋᐊᖃᕐᓂᖅ ᐊᑐᓚᖓᕗᖅ ᖃᖓ ᐊᑐᕈᓐᓇᐃᓛᕐᒪᖔᑦ ᖃᐅᔨᒪᓇᕋᓂ.   

ᖃᖓᑦᑕᔫᒃᑯᑦ ᐊᐅᓪᓚᓂᓕᒫᑦ ᐃᕗᔨᕕᒻᒥᑦ ᐃᓅᔨᕕᒻᒨᑐᓪᓗ ᓄᕐᖃᑎᑕᐅᒪᕗᑦ ᖃᐅᔨᑎᑦᓯᐅᑎᑖᕆᐊᓪᓚᓚᐅᕐᑎᓇᒍ.  

ᒥᕝᕕᒃ ᐅᒃᑯᐊᓯᒪᕗᖅ ᖃᖓᑦᑕᔫᓕᒫᓄᑦ ᐊᑦᔨᐅᖏᑦᑐᑦᓄᑦ ᖃᓄᐃᓕᖓᐅᑎᓅᕐᑐᑦ ᑎᑭᒍᓐᓇᕋᓗᐊᕐᑎᓗᒋᒃ 

ᐊᐅᓪᓚᓗᑎᓪᓘᓃᑦ.   

ᒥᔅᑕ. ᓚᕉᔅ ᑎᓕᐅᕆᓪᓚᕆᓚᐅᕐᑯᖅ ᐃᓄᓐᓂᒃ ᐊᖏᕐᕋᓯᒪᐃᓐᓇᓚᕆᖁᔨᑦᓱᓂ.  ᐃᑭᓐᓂᓴᐅᑉᐸᑕ ᑲᑎᐅᑎᖃᑦᑕᑐᑦ 

ᓄᓇᓕᒻᒥᐅᑦ ᓄᓇᓕᓐᓂ ᐊᑦᔨᒌᖕᖏᑐᓂ ᐱᓯᒪᔪᑦ ᐊᐃᑑᑎᓪᓗᐊᖏᓐᓂᓴᐅᓚᖓᕗᑦ ᖁᐱᕐᕈᐊᕈᓯᕐᒥᒃ.  

ᐊᖏᕐᕋᒥᐅᑕᖅ ᐊᑕᐅᓯᖅ ᑯᐊᐸᓕᐊᖃᑦᑕᑐᑦᓴᐅᕗᖅ ᑯᐊᐸᒦᑯᑖᒍᓐᓇᐃᓗᓂᓗ ᐱᒍᓐᓇᕕᓕᒫᒥᒍᑦ, 

ᐃᑉᐱᒍᓱᑦᓯᐊᖏᓐᓇᓕᒫᕐᓗᓂᓗ ᒪᓕᑦᑕᐅᒋᐊᓕᓂᒃ.    

ᓄᓇᕕᒻᒥᐅᑦ ᑰᕕᑦᑖᕐᑕᐃᓕᒍᑎᒧᑦ ᑲᐳᕐᑕᐅᖁᔭᐅᑦᓴᐅᑎᒋᓪᓚᕆᒃᑯᑦ.  ᐊᑐᑦᓯᐊᓂᕐᐸᐅᕗᖅ ᐱᓯᒪᔭᑦᑎᓂ 

ᐃᕐᐸᑎᑦᓯᑕᐃᓕᒍᑎᐅᑦᓱᓂ ᑖᑦᓱᒥᖓ ᐊᐃᑦᑑᑎᐅᒍᐊᕐᑐᓚᕆᒻᒥ ᖁᐱᕐᕈᐊᕈᓯᕐᒥᒃ ᓄᓇᓕᑦᑎᓃᑦᑐᒥᒃ.  

ᐳᓖᓰᑦ ᐊᖏᕐᕋᓯᒪᒋᐊᖃᕐᓂᒥᒃ ᐊᑐᕐᑕᐅᑎᑦᓯᓚᕆᓚᖓᕗᑦ ᓴᐳᒻᒥᔭᐅᓗᑎᒃ ᑕᕐᕋᒥ ᓄᓇᓕᓕᒫᓄᑦ.  ᓯᕗᓕᕐᑏᑦ ᐊᒻᒪᓗ 

ᓄᓇᓕᒻᒥ ᑲᑎᖕᖓᔨᖏᑦ ᖃᓄᐃᓘᕐᑎᓄᑦ ᐃᓚᐅᓪᓚᕆᒃᑯᑦ ᐃᓄᖁᑎᒥᓂᒃ ᐃᑉᐱᒍᓱᑦᓱᑎᒃ ᒪᓕᑦᓯᐊᒪᖔᑕ 

ᐊᖏᕐᕋᓯᒪᒋᐊᖃᕐᓂᒥᒃ ᖃᓂᖕᖏᑕᕇᑦᓯᐊᒪᖔᑕᓗ ᐃᓄᓕᒫᑦ ᐊᒻᒪᓗ ᑲᑉᐱᐊᓵᕆᑦᑕᐃᓕᖁᑦᓱᒋᑦ ᖃᓄᑐᐃᓐᓇᖅ 

ᐊᓯᒥᓂᒃ.  

ᓇᐅᑐᐃᓐᓇᐃᑦ  ᑐᓴᐅᒪᔭᐅᒋᐊᓖᑦ  ᐊᓯᖏᓐᓄᑦ  ᐋᕐᖀᒋᐊᕈᑎᓅᓕᖓᔪᑦ  ᐊᑐᓕᕐᑎᑕᐅᒪᔪᑦ  

ᐃᕐᐸᑎᑕᐅᑦᑕᐃᓕᓂᖓᓄᑦ ᑰᕕᑦ-19 ᓄᓇᕕᒻᒥ ᐊᑐᐃᓐᓇᐅᑎᑕᐅᑦᓴᐅᑎᒋᓛᕐᑯᑦ ᕆᐊᖃᕐᐸᑕ.   

            

  

ᕆᐊᓪ ᓯᑲᐃᓐ                              ᑲᑎᕕᒃ 

ᓄᓇᓕᓕᒫᑦ ᑲᕙᒪᖓ                                                  

ᐅᖄᓚᐅᑎᖓ: (819) 964-2961 ᑭᓯᑦᓯᒍᑎᖓ. 2358  

media@krg.ca  

  ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐃᓅᖃᑎᒌᓅᓕᖓᑦᓱᓂ ᐊᑦᔨᒌᑦᑎᓯᑦᓯᐊᓱᓂ ᐃᓄᓕᒫᓂᒃ ᑎᒥᐅᔫᕗᖅ ᓄᐃᑕᕕᓂᖅ 

1978ᒥ, ᔭᐃᒥᔅ ᐸᐃᓗ ᑯᐸᐃᓪᓗ ᑖᕐᕋᖓᓂ ᐊᖏᖃᑎᒌᒍᑎᖓᑕ ᐊᑖᓂ.  ᑎᒥᐅᔪᖅ ᑲᒪᒋᔭᖃᕐᖁᖅ ᑯᐸᐃᒃ ᑕᕐᕋᖓᑕ 

ᐃᓘᓐᓇᓕᒫᑲᓴᖓᓂᒃ 55 ᖁᓛᓂ ᐃᓂᓂ ᓄᓇᓕᓕᕆᓂᕐᒥ, ᐃᖏᕐᕋᐅᑎᓕᕆᓂᕐᒥ, ᐊᕙᑎᓕᕆᓂᕐᑎᒃ, ᐳᓖᓯᓂᕆᓂᕐᒥᒃ, 

ᐱᓇᓱᒐᓕᕆᓂᕐᒥᒃ, ᐃᓕᓐᓂᐊᓂᕐᒥᒃ, ᑮᓇᐅᔭᓕᕆᓂᕐᒥᒃ, ᐸᐃᕆᑦᓯᕕᓕᕆᓂᕐᒥᒃ, ᐱᑦᓴᓂᒃ ᓄᓇᐅᓯᓕᕆᓂᕐᒥᒃ, ᓄᓇᐅᑉ 

ᐊᑐᕐᑕᐅᓂᖓᑕ ᐸᕐᓇᑕᐅᓂᖓᓂᒃ, ᐃᓄᓐᓂᒃ ᐊᑦᑕᓇᖕᖏᑐᒦᑎᑦᓯᓂᕐᒥᒃ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ.  

